
Øv. 34. Skriv nokre namnord med lagord og kynsord fyre
i uviss og viss form! Eks. ein ung son, den unge sonen, dei
unge sønerne, ei vaksi dotter, den vaksne dotteri, dei vaksne
døtterne, eit gult hus, det gule huset, dei gule husi osv.


		"

§ 21. Mange lagord karm gradbøygjast. Den
vanlege formi kallast grunnformi. Eks. Ulli er kvit.
Høgre grad vert lagat ved -are (-re) i enden. Eks. Dugen
er kvitare. Høgste gr. vert lagat ved -aste (-st) i enden.
Eks. Snøen er kvitaste.
Øv. 35. Set 1 yver grunnformi, 2 yver høgre og 3 yver
høgste grad i desse ordi: rik, rikare, rikaste, lett, lettare, lettaste,
tru, truare, truaste, varleg, varlegare, varlegaste, ung, yngre,
yngst, tung, tyngre, tyngst, lang, lengre, lengst, god, betre,
best, gamall, eldre, eldst, open, opnare, opnaste.
Øv. 36. Nemn sjølv nokre lagord og gradbøyg dei!
Øv. 37. Likeins i setn. Eks. T. er stor. S. er større.
L. er størst.

§ 22. Medord elder fylgjeord (adverb) fyl med
elder er tillegg til ord, som ikkje er namnord. Eks. Alv
skriv godt; godt segjer, korleis A. skriv; det er tillegg
til skriv, altso medord. Per skriv svært godt; svært
er tillegg til godt, altso medord. ' Otto er ein framifraa
gild gut; framifraa er tillegg til gild, altso medord.
Daa baade lagord og medord er tilleggsord, karm mange ord
gjera tenesta baade som lagord og medord. Eks. Huset er
høgt (1.). Guten les høgt (m.). Bordet var langt. 0. gjekk langt.
Medordi tarv inkje bøygja seg i kyn og tal; men mange
bøygjer seg i grad. Eks. A. ventad lenge. B. ventad lenger.
D. ventad lengst.

